


	Седмица: 1			Час: 1
Дата: 
	Тема: 3.1 Животни процеси
Наставна единица: Групирање на живи суштества
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Групира живи суштества со користење на едноставни карактеристики за да го образложи групирањето.

Научно истражување

Добивање и прикажување докази

Набљудува и споредува предмети, живи суштества и настани.
	Сите можат:
Да распознаат неживо од живо нешто.

Повеќето можат:
Да објаснат кои се карактеристиките на живите суштества.

Некои можат:
Да објаснат кои се разликите помеѓу живите и неживите нешта.
	Ги поттикнувам  учениците да набројат неколку живи и неколку неживи нешта. Пример: кученце - играчка и вистинско (живо) куче или пак кукла од бебе и вистинско бебе. Барам да објаснат зошто во бајките е невозможно да дојде самовилата и да ја претвори играчката - кученце во вистинско куче или да дојде вештерката и да го претвори вистинското куче во играчка - кученце.
	З
	
Игра „Откриј го  натрапникот“

4 комплети со по 6 слики од живи суштества и 6 слики од неживи нешта

Флип - чарт хартија и маркери


	Точно групирање на живите и неживите нешта.

Логични и издржани објаснувања

	20
	
	
	Земам комплет со слики од 6 живи и 6 неживи нешта и закачувам на табла три слики - две со живи суштества и една со нешто неживо. Заеднички ја играме играта „откриј го натрапникот“, одн. треба да ја идентификуваат сликата на која е прикажано нешто неживо. Истата игра повремено ја модифицирам: вадам две слики со неживи нешта и една со живо суштество. Во овој случај, „натрапникот“ е сликата со живо суштество. Една иста слика се користи повеќе пати.
Одделението се дели на групи и секоја група добива по еден комплет од сликите (на подебела А4 хартија). Задачата ќе биде: од задната страна на сликата да напишат „живо“ или „неживо“ и на оние слики со живи суштества да напишат што е можно повеќе особини кое даденото живо суштество ги има.
	З


Г
	
	Точно наведени особини на живите суштества на задниот дел од сликите

	10
	
	
	Заеднички правиме заклучок од активноста: за секое од 6 -те живи суштества ги бележиме одговорите на сите групи во табела нацртана на флип - чарт која има две колони - една за живи а една за неживи нешта.
Откриваме која особина се појавува на секоја слика, одн. кои особини се заеднички за сите живи суштества (се движат, растат, хранат, создаваат потомство итн.) Неживите нешта не се движат, не растат, не се хранат, не создаваат потомство итн. 
За неточните одговори дискутираме зошто се неточни и не ги земаме предвид.
	З
	
	Точно донесени заклучоци од дискусијата.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: дискусија за разликата меѓу живо и неживо
Главен дел: запишување на особините на живите суштества
Завршен дел: откривање на заедничките особини на живите суштества
	Од Интернет или од енциклопедии да ги прошират знаењата за разликите помеѓу живите и неживите нешта.
	Животно, растениe, живо, неживо, издвојува, групира, поставува
Научно истражување Издвојува, групира, именува, опишува, кажува, гледа, зборува, споредува

	Методи на учење:, метод на разговор, метод на усно излагање, метод на игра
	Наставни техники: Т-табела 
	

	Седмица: 1			Час: 2
Дата:
	Тема: 3.1 Животни процеси
Наставна единица: Групирање на живи суштества
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Групира живи суштества со користење на едноставни карактеристики за да го образложи групирањето.

Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата.

Научно истражување

Добивање и прикажување докази

Набљудува и споредува предмети, живи суштества и настани.
	Сите можат:
Да наведат по кои особини се разликуваат живите од неживите нешта

Повеќето можат:
Да наведат кои се заеднички особини на луѓето и животните.

Некои можат:
Да наведат кои се заеднички особини на луѓето, животните и растенијата.

	Повторуваме кои особини ги имаат живите суштества. Поставувам поттикнувачко прашање. По што се разликува роботот кој личи на човек од вистински човек? Која заедничка особина ја имаат роботот и човекот?
	З
	Флип- чарт хартија и маркери

Листови хартија формат А3

Разни извори на информации како енциклопедии и сл.
	Точни искази во дискусијата.

	20
	
	
	[image: Osobini na zivite nesta]На флип - чарт цртам три круга како на сликата. Во едниот круг ќе ги наведеме сите особини на човекот (поле 1), во вториот ќе ги наведеме сите особини на растенијата (поле 2) а во третиот ќе ги наведеме сите особини на животните (поле 3). Забележуваме дека некои делови од круговите се преклопуваат - во тие делови ќе ги наведеме заедничките особини и на едните и на другите (полиња 4,5 и 6) а во средина се сите заеднички особини на сите живи суштества (поле 7). Земам 7 големи листови хартија и го запишувам неговиот назив во зависност од полето кое поле го претставува (на пр.: број 5 - заеднички особини на луѓето и животните или број 3 - особини на животните - види слика).
Одделението се дели на групи. Секоја група добива по еден од 7 - те големи листови хартија и учениците наведуваат особини за полето кое ќе го работат.
Потоа наставникот на глас ги чита одговорите кои ги дале учениците. Се развива дискусија во која заеднички се дополнуваат листовите хартија со предлози со други особини кои ги даваат сите ученици. По потреба,  во дополнување на одговорите учествува и наставникот.
	 Г

З
	
	Што е можно повеќе точно наведени особини на листовите хартија.

	10
	
	
	Играме игра во која учествуваат две деца: едно кое седи и глуми мало дете од градинка , и друго кои стои и му објаснува на „малото дете“ кои сè особини ги имаат луѓето, кои животните, а кои растенијата. Потоа се поканува друг ученик да глуми „големо дете“ и да го надополни претходното „големо дете“.
	З
	
	Точни искази во играта.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: дискусија за разликите помеѓу живите и неживите нешта.
Главен дел: групна работа со откривање на уникатните и заедничките особини на живите нешта.
Завршен дел: утврдување на заклучоците од активноста преку игра.
	Од Интернет или од енциклопедии да ги прошират знаењата за особините на живите суштества.
	Животен процес, Венов дијаграм, идентификација, заедничко
Научно истражување
Издвојува, групира, именува, опишува, кажува
гледа, зборува, споредува.

	Методи на учење: метод на разговор, метод на усно излагање метод на игра
	Наставни техники: Венов дијаграм
	

	Седмица: 2			Час: 3
Дата:
	Тема: 3.1 Животни процеси
Наставна единица: Знаци на живот
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Опишува разлики меѓу живи и неживи нешта со користење на усвоеното знаење за животните процеси.

Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата.

Научно истражување

Добивање и прикажување докази

Набљудува и споредува предмети, живи суштества и настани.
	Сите можат:
Да направат разлика помеѓу живо и неживо нешто.

Повеќето можат:
Да ги набројат заедничките особини на живите суштества.

Некои можат:
Подетално да ги објаснат и да дадат примери за заедничките особини на живите суштества.

	- Повторно ги покажувам сликите со живи и неживи нешта. За секоја слика барам да објаснат дали тоа што е прикажано на неа е живо или неживо и да образложат зошто. Повторно барам од учениците да ги набројат заедничките особини на живите суштества. 
- По групи ја играме играта “исфрли го натрапникот“,со тоа што задавам три слики на живи суштества и една слика на неживо нешто. Учениците ја препознаваат сликата која е „натрапник“, објаснуваат зошто е „натрапник“ и ја отстрануваат.
	З
	Комплет со слики од живи и неживи нешта

http://news.bbc.co.uk/2/hi/7946780.stm

www.youtube.com/watch?v=mMcmbk1

Флип - чарт хартија и маркери
	Точни искази во дискусијата

Препознавање на сликата која не одговара

	20
	
	
	Гледаме видео клип на робот во облик на девојче и деца кои трчаат, Учениците дискутираат по групи и ги образложуваат своите одговори по што тие се различни и покрај нивниот сличен изглед.
Денес ќе се потрудиме подетално да ги опишеме животните процеси кои се среќаваат кај живите суштества.
[image: ]На еден флип - чарт цртам табела како на сликата, на тој начин што ќелиите да бидат поголеми и во нив да има место за пишување. 
Дискутираме за секое поле, а потоа наставникот накратко ги внесува заклучоците од секое поле. На пр. за исхраната - луѓето се хранат со готвено месо или зеленчук, овошје, тестенини и благи работи; животните се хранат со неготвено месо или зеленчук, растенијата сами ја создаваат храната преку коренот и лисјата. Движење - луѓето се движат со две нозе, животните со две, четири нозе или со крилја, растенијата само ги вртат ливчињата кон сонцето... Растење - луѓето и животните стануваат поголеми, некои животни целосно се менуваат на пример од полноглавец станува жаба, од гасеница - пеперутка...Репродукција - луѓето со раѓање бебе, животните со раѓање младенче или со несење јајца, растенијата - фрлаат семе на земјата од кое изникнува ново растение и сл.
	 З


Г
	
	Точно пополнета табела врз основа на исказите на децата

	10
	
	
	Наставникот измислува гатанка со особините на живото суштество, а учениците се обидуваат да погодат за кое суштество станува збор. На пр.; јас се прехранувам со ловење животни, се движам на 4 нозе, роден сум мал, но кога ќе пораснам ќе станам ... (лав, тигар, волк или сл.); или, јадам црвчиња и колвам зрна, се движам на 2 нозе, имам крилја, излегов од јајце, јас сум ... (кокошка) и.т.н.
	И
	
	Точни решенија на гатанките.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: набројување и утврдување на заедничките особини на живите суштества.
Главен дел: давање примери за заедничките особини на живите суштества.
Завршен дел: утврдување на заклучоците од активноста преку игра.
	Од Интернет или од енциклопедии да ги прошират знаењата за животните процеси.
	Жив, нежив, животни процеси, исхрана, движење, раст, репродукција
Научно истражување
Именува, опишува, кажува, гледа, зборува, споредува

	Методи на учење: практична работа, метод на разговор, метод на усно излагање, метод на игра
	Наставни техники: техника чекање
	

	
	
	

	Седмица: 2			Час: 4
Дата:
	Тема: 3.1 Животни процеси
Наставна единица: Што ни треба за да останеме живи?
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Опишува разлики меѓу живи и неживи нешта со користење на усвоеното знаење за животните процеси.

Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата.

Научно истражување

Разгледување на докази и пристапи
Генерализира и почнува да идентификува едноставни модели во самите резултати.
	Сите можат:
Да набројат што му е потребно на детето да биде здраво

Повеќето можат:
Да набројат и објаснат што му е потребно да биде здраво


Некои можат:
Да набројат и објаснат што му е потребно да биде здраво и среќно.

	Часот го започнувам со покажување слики со возрасни луѓе и слики со мали деца. Притоа, внимавам на сликите да има добро и слабо ухрането дете/возрасен, среќно и тажно дете/возрасен и други контрасти, како добро/слабо облечен и др.
Поттикнувам дискусија со прашањата „Што имаше на сликите кои ги видовте?“ со тоа што ги поттикнувам да ги забележат разликите помеѓу нив, како добро/слабо ухранет, среќен/тажен...„Дали приметувате сличности помеѓу возрасните и децата и кои се тие?“
	З
	Слики со возрасни и мали деца

Голем лист хартија

Флип - чарт хартија и маркери

Учебник стр. 3
	Точни искази во дискусијата.

	20
	
	
	Учениците, поделени во парови, добиваат по еден лист хартија. 
Едниот ученик од парот на тој лист треба да напише три работи кои му се потребни на мало дете да биде здраво и три работи кои му се потребни да биде среќно. Другиот ученик од парот ги запишува истите тие работи, но не за дете, туку за возрасен – кои три работи му се потребни да биде здрав и други три кои му се потребни да биде среќен. 
На крај на активноста, наставникот на флип –чарт хартија ги сумира резултатите – кои сè работи му се потребни на малото дете да биде здраво, кои сè работи му се потребни на малото дете да биде среќно, потоа кои сè работи му се потребни на возрасен да биде здрав и кои сè работи му се потребни да биде среќен. 
Потоа со фломастери во боја ги заокружуваме истите работи кои му се потребни и на дете и на возрасен да биде здрав и истите работи кои му се потребни и на дете и на возрасен да биде среќен.
	 Г

З
	
	Точно изработена флип - хартија
.


	10
	
	
	Дискутираме „Според истражувањето, што можеме да заклучиме?“ (и на децата и на возрасните, многу често им се потребни истите работи за да бидат здрави и среќни – незагадена храна, вода и воздух, како и љубов и блискост со фамилијата и пријателите)
	З
	
	Донесување логични заклучоци во дискусијата.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: препознавање на разни здравствени и емотивни состојби кај луѓето
Главен дел: утврдување на разни фактори за тие состојби
Завршен дел: донесување заклучоци од активноста.
	Да ги прочитаат текстовите на страна 3 од учебникот и да дојдат до повеќе информации за развојот на животните.
	Бебе, мало дете, возрасен, слично, различно, живо, Научно истражување Опишува, кажува, гледа, зборува, споредува

	Методи на учење: практична работа, метод на разговор, метод на усно излагање
	Наставни техники: бура на идеи, 
	




	Седмица: 3			Час: 5
Дата:
	Тема: 3.1 Животни процеси
Наставна единица: Исхрана
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата.

Научно истражување

Добивање и прикажување докази
Мери со помош на едноставна опрема и ги забележува набљудувањата на различни начини.
Претставува резултати со цртежи, графикони и табели.
	Сите можат:
Да набројат видови храна која е добра за организмот.

Повеќето можат:
Да објаснат како некои секојдневни јадења влијаат врз организмот

Некои можат:
Да објаснат кои се состојките на некои секојдневни јадења и како тие влијаат врз организмот

	Поведувам дискусија за омилената храна на учениците. Барам да наведат дали имаат домашно милениче и која јадење тоа најрадо го јаде. 
	З
	Флип -чарт хартија и маркери

Учебник стр. 6

Работна тетратка стр. 2 
	Дискусија

	20
	
	
	Ги насочувам да нацртаат табела ЗСН во која ќе запишат што знаат и што сакаат да знаат за омилената храна во нашето одделение. 
Денеска ќе се запознаеме како се средуваат и прикажуваат повеќе податоци. Ќе научиме како се изработува столбест дијаграм, кој може да биде за најразлични нешта, а на овој час тој столбест дијаграм ќе биде за омилената храна за учениците од ова одделение. Прво ќе направиме дијаграм за омилената храна. Ги прашувам учениците која е нивната омилена храна за ручек (мусака, макарони, ќофтиња, компирчиња...). Со зборови, едно под друго, се пишуваат омилените јадења, а потоа со ставање цртки ги пребројуваме. Следно е да направиме столпчиња од нацртани квадратчиња едно врз друго - по едно квадратче во една боја за едно јадење, во друга боја за друго јадење и.т.н. На тој начин се изработува столбест дијаграм, од кој можеме да одговориме на некои прашања за омилените јадења, на пр. „кое јадење го сакаат најмногу ученици“, „ кое јадење го сакаат најмалку ученици“.
Заклучокот го запишуваат во табелата ЗСН.
Потоа дискутираме:
- Сигурно после ручек, најмногу од вас најрадо би каснале чоколадо. Што мислите, дали наместо мусака, компирчиња или нешто друго би можеле да ручаме чоколадо? (чоколадото е благо и вкусно, но не може да нè најаде)
- Исто така, за ужина е добро да изедеме едно јаболко, крушка или друго овошје. Дали наместо мусака, компирчиња или нешто друго би можеле да ручаме овошје? (овошјето ни помага да бидеме здрави, но исто така не може да нè најаде)
- Зошто кога ќе изедете бурек или баничка, не сте повеќе гладни? (зошто тие се многу мрсни и ни даваат енергија)
- Кои јадења ни помагаат правилно да растеме? (месото, рибата, сирењето, млекото ...)
	З
	
	Точно изработен столбест дијаграм

	10
	
	
	Дискусијата ја продолжуваме за животните:
- Од храната која ја набројавме, што би јадело вашето домашно милениче?
- Зошто им е потребна храна и на животните?
Се изработува стр.2 во работната тетратка.
	З

И
	
	Точно изработена страна од работната тетратка

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: дискусија за омилената храна на учениците и нивните миленичиња.
Главен дел: изработка на столбест дијаграм и дискусија за разните видови храна.
Завршен дел: донесување заклучоци од дискусијата.
	Стекнатите знаења ги утврдуваат со читање на стр.6 од учебникот.
	Јаде, пие, се храни, исхрана, столбест, графикон, сликовит, преживува, енергија
Научно истражување
Опишува, истражува, зборува, мери, споредува

	Методи на учење: демонстрација, метод на разговор, метод на усно излагање
	Наставни техники: табела ЗСН
	

	
	
	

	
Седмица: 3			Час: 6
Дата:
	Тема: 3.1 Животни процеси
Наставна единица: Движење
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата

Научно истражување 

Добивање и прикажување докази 

Набљудува и споредува предмети, живи суштества и настани. Претставува резултати со цртежи, графикони и табели.
	Сите можат:
Да препознаат кои се жива а кои неживи нешта.

Повеќето можат:
Да објаснат во што се разликуваат живите од неживите нешта.

Некои можат:
Да објаснат зошто луѓето и животните имаат потреба од движење.
	Покажувам неколку слики на кои има живи и неживи нешта. Барам да предложат начини според кои може да се групираат овие слики и да објаснат како би се поделиле сликите според предложениот критериум. Посебно обрнувам внимание кога ќе добијам предлог - поделба на сликите на живи од неживи нешта. Поттикнувам дискусија со која се набројуваат особините на живите суштества.
	З
	Слики од живи и неживи нешта

Флип - чарт хартија и маркери

Учебник стр. 2

Работна тетратка стр. 5
	Точни искази во дискусијата.

	20
	
	
	Откако ќе утврдиме дека живите суштества можат да бидат поделени на растенија, животни и луѓе, на еден флип - чарт лист правиме табела со следниот облик:
[image: ]
... и ја пополнуваме. Барам да набројат што сè може да се нарече  „животно“ (освен четириножните животни, во оваа група би влегле рибите, птиците и инсектите)
Потоа, проверуваме дали сме ја напишале особината „движење“ и дискутираме на кои живи суштества таа особина им е својствена. Заклучуваме дека таа особина е својствена на луѓето и животните. Повторуваме во што се состои движењето на растенијата: тие единствено своите ливчиња ги вртат кон Сонцето – но ние „движење“ нарекуваме одење, трчање, скокање или летање.  
Поттикнувам дискусија со прашањето „зошто на луѓето и животните им е потребно да се движат?“
Откако ќе се исцрпат идеите по ова прашање, еден ученик на глас го чита насловот “На животните им треба храна и вода“ на страна 2 од учебникот. По потреба се води дискусија според фактите во овој текст.
	З

Г
	
	Точно изработена табела на флип - чарт хартијата. 

Точни искази во дискусијата.

	10
	
	
	Децата од одделението излегуваат во училишниот двор и по групи се обидуваат да имитираат коњ кога трча, жаба кога скока, мачка кога сака да фати врапче, риба која плива, птица која лета, кокошка која бара закопани зрна...
	З
	
	Точно имитирање на движењата на животните.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: групирање на живи и неживи нешта
Главен дел: наоѓање особини на живите нешта
Завршен дел: имитирање на некои движења кои ги прават животните
	Ја изработуваат стр. 5 од работната тетратка
Од Интернет или од енциклопедии да ги прошират знаењата за движење на животните.
	Животно, човек, се движи, лета, плива, лизга, шета, трча, потскокнува, се врти, се витка, дише
Научно истражување Опишува, кажува, гледа, зборува

	Методи на учење: метод на разговор, метод на усно излагање, метод на игра
	Наставни техники: бура на идеи 
	



	
Седмица: 4			Час: 7
Дата:
	Тема: 3.1 Животни процеси
Наставна единица: Како растеме?
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата.

Научно истражување

Добивање и прикажување докази
Мери со помош на едноставна опрема и ги забележува набљудувањата на различни начини.
Претставува резултати со цртежи, графикони и табели.
	Сите можат:
Да разберат дека сите живи суштества растат.

Повеќето можат:
Да ги именуваат младенчињата на домашните животни.

Некои можат:
Да набројат и објаснат што му е потребно на секое живо суштество да расте.
	Во воведната активност покажувам прво слики од возрасни животни и возрасен човек а потоа слики на младенчињата на животните и на бебе.
Поттикнувам дискусија со прашањето „Во што се состојат разликите помеѓу младенчињата и возрасните?“ Барам да го именуваат возрасното животно и неговото младенче, на пр. коњ - ждребе, крава - теле, овца - јагне, коза - јаре, кокошка - пиле и сл.
	З
	Слики од животни и нивните младенчиња

Табелата на флип - чарт хартијата од минатиот час

Метро (кројачко)

Линијар

Учебник стр. 6 

Работна тетратка стр. 3
	Точни искази во дискусијата.

	20
	
	
	Се потсетуваме на флип - чартот кој го изработивме на минатиот час во кој се наведени заедничките особини на живите суштества. Растењето е една од нив. 
По групи, барам од учениците да нацртаат возрасно животно и до него неговото младенче. Прашувам што ќе се случи со младенчињата после некое време - што е потребно да прават за да бидат големи и здрави како нивните родители?
- Учениците потоа прават предвидување за големината на должини на деловите од телото, а потоа одлучуваат со што ќе ги направат мерењата и тие должини ги мерат.
- Во мали групи, учениците добиваат задача да измерат различни делови од своето тело (со кројачко метро) и тие мерки ги споредуваат со мерките на телото на возрасен човек. 
Заклучок: Деловите на телото на возрасен се поголеми но исти по форма со оние на децата.
Потоа, решаваат кои делови од човековото тело ќе ги мерат, одн. на кои прашања ќе одговорат: на пр. дали највисоките луѓе имаат најголеми стапала? Дали повисоките луѓе имаат поголеми прсти? Дали луѓето со најголемо стапало имаат најдолги нозе? ... Овие истражувања ќе ги правиме на следниот час.
	З


Г
	
	Точни искази во дискусијата.

Точни проценки за димензиите на делови од телото на дете.

	10
	
	
	Се поттикнуваат учениците накратко да го објаснат процесот на растење и да објаснат примери со растење.
	И
	
	Објаснување што е тоа „растење“.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел:.распознавање и именување на младенчиња и возрасни единки.
Главен дел: планирање за мерење на делови од телото.
Завршен дел: објаснување на процесот „растење“.
	- Да ги прочитаат текстовите на стр. 6 од учебникот.
- Во текот на целата недела да ја изработат стр. 3 од работната тетратка

	Возрасен, бебе, мерка, 
Научно истражување
Истражува, испитува, кажува, гледа, зборува, мери, споредува

	Методи на учење: метод на разговор, истражување, практична работа,
	Наставни техники: 
	




	Седмица: 4			Час: 8
Дата:
	Тема: 3.1 Животни процеси
Наставна единица: Како растеме?
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата.

Научно истражување

Добивање и прикажување докази
Мери со помош на едноставна опрема и ги забележува набљудувањата на различни начини.
Претставува резултати со цртежи, графикони и табели.
	Сите можат:
Да препознаат дека деловите од телото се зголемуваат во процесот на растење

Повеќето можат:
Точно да мерат должини на делови од човековото тело во центиметри користејќи линијар или метро

Некои можат:
Да објаснат што е тоа однос на две должини на делови од човековото тело
	Во воведната активност покажувам слика од момче, а потоа слика од возрасен маж. Ги поттикнувам да размислат за овие слики: „Што е различно, а што слично во овие слики?“ (и на двете слики има машко, но на првата има дете, а на втората е прикажано како тој ќе изгледа кога ќе стане голем). Истото го правам и со слика на девојче и на жена. 
На сите слики, луѓето и децата се со спуштени раце. 
Насочувам пополнување на првата колона од табелата ЗСН со воочените факти.
Прашувам „Дали на сите слики, големината на рацете е во ист однос со големината на телото?“ Односно дали рацете кога се спуштени и кај возрасен и кај дете се наоѓаат под појасот.
Прашањето го запишуваат во втората колона од табелата ЗСН
	З
	Слики на дете и на возрасен

Метро (по можност кројачко)

Линијар

Флип - чарт хартија и маркери

Учебник стр. 7

Работна тетратка стр. 6

Слики од бебе (од енциклопедии или Интернет)

	Точно изведени заклучоци

	20
	
	
	Давам кратко објаснување за мерење должина: должините на човековото тело се мерат во сантиметри - малите должини се мерат со линијар, а големите со (кројачко) метро. Секоја должина се мери така што почетокот на она што се мери треба да се поклопи со нултиот поделок на уредот за мерење (линијар или метро).
- Сите ученици добиваат задача да измерат колку сантиметри е долг нивниот лев прст - показалец. На оние ученици на кои им е потребна помош им помагам .во активноста.
[image: ]- На еден ученик со метро ја мериме должината од левата до десната дланка кога рацете се раширени, а потоа ја мериме и неговата висина. Измерените должини ги внесуваме во табелата. Правиме исти вакви мерења на неколку момчиња и девојчиња и возрасен човек..

Резултатите од мерењето ги средуваме табеларно на флип - чарт хартија, како на сликата.

	Г


И
	
	Точно пополнета табела со мерки на телото.

	10
	
	
	Ги анализираме добиените резултати од мерењата и се обидуваме да дадеме одговор на истражувањето (тие должини би требало да бидат исти или незначително да се разликуваат, а потоа заклучокот го запишуваат во третата колона од табелата ЗСН
	З
	
	Логични заклучоци од мерењата.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: дискусија за  разлики помеѓу возрасен и дете.
Главен дел: мерење на должини на човековото тело.
Завршен дел: донесување заклучоци од направените мерења.
	- Да ги прочитаат текстовите на стр. 7 од учебникот
- За дома да се изработи стр. 6 од работната тетратка.
	Возрасен, бебе, мерка, 
Научно истражување
Истражува, испитува, кажува, гледа, зборува, мери, споредува

	Методи на учење: истражување, демонстрација, практична работа, метод на разговор, метод на усно излагање
	Наставни техники: табела ЗСН
	




	Седмица: 5			Час: 9
Дата:
	Тема: 3.1 Животни процеси
Наставна единица: Репродукција – создавање новороденче
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Знае за животните процеси кои се заеднички за луѓето и за животните вклучувајќи ги исхраната (вода и храна), движењето, растот и репродукцијата.

Научно истражување

Идеи и доказ

Собира докази во различни ситуации за да одговори на прашања или да проверува идеи.

Добивање и прикажување докази

Набљудува и споредува предмети, живи суштества и настани.
	Сите можат:
Да набројат кои се живи суштества.

Повеќето можат:
Да наведат зошто е важна репродукцијата . 

Некои можат:
Да ги набројат и објаснат  особините на живите суштества.
	Наставникот покажува слика од бебе, мало дете, големо дете, тинејџер, адолесцент, возрасен човек и на крај, слика од стар човек. Ги поттикнувам учениците на дискусија - да воочат и објаснат во што се слични сликите, а потоа да објаснат во што се различни.


	З
	Учебник стр. 3

Слики од човек на разни возрасти

Слики од возрасни домашни животни и нивните младенчиња

Енциклопедии
	Точни искази во дискусијата за изгледот на човекот во разни периоди од животот.

	20
	
	
	Учениците да опишат како изгледале и што знаеле да прават кога биле мали во споредба со сега. Барам да се потсетат како изгледале кога биле мали и да споредат со тоа како изгледаат денес.
Потоа покажувам слики од коњ, а потоа од ждребе. Покажувам и слики од разни домашни животни и нивните младенчиња. 
- Што видовте на сликите ? (животни и нивните младенчиња) Барам да го именуваат возрасното животно и неговото младенче, на пр. коњ - ждребе, крава - теле, овца - јагне, коза - јаре, кокошка - пиле и сл. 
- Дали забележувате некаква сличност помеѓу овие и сликите со човек?  (на сите слики е прикажана возрасен човек или животно и како тој изгледал кога се родил).
- По што се слични луѓето и животните? (по тоа што и едните и другите се живи суштества).
- Кои се заеднички особини на живите суштества? (исхрана, движење, раст и репродукција - создавање потомство).
- Што мислите, што би се случило кога живите суштества не би создавале потомство? (ќе им изумре видот - тие живи суштества веќе не би постоеле)
- Зошто тогаш е важно за живите суштества да создаваат потомство?
	З
	
	Точни искази во дискусијата преку согледување зошто репродукцијата е неопходна.

	10
	
	
	Од дискусијата извлекуваме заклучок: Создавањето потомство - репродукција е една од особините на живите суштества. Репродукцијата е важна зошто со тоа, живото суштество продолжува да постои.
	З

И
	
	Точно изведени заклучоци.

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: дискусија како изгледа човекот во разни периоди од животот
Главен дел: дискусија зошто репродукцијата е особина на живите суштества
Завршен дел: донесување заклучок од дискусиите
	Да ги прочитаат текстовите на страна 3 од учебникот и да ги прошират знаењата од енциклопедии.
	Бебе/детенце, адолесцент/тинејџер, возрасен/стар, жител, новороденче, родител, изглед
Научно истражување Именува, опишува, кажува, гледа, зборува, споредува

	Методи на учење: демонстрација, метод на разговор, метод на усно излагање
	Наставни техники: бура на идеи,
	



	
Седмица: 5			Час: 10
Дата:
	Тема: 3.1 Животни процеси
Наставна единица: Набљудување растенија
	Одделение:
III

	Распоред (делови од часот)
	Цели на учење
	Критериуми на успех (очекувани резултати)
	Активности
	Ресурси (средства и материјали)
	Доказ за постигнувањата

	
	
	
	Опис
	Организациони форми
	
	

	10
	Знаат дека на растенијата им се потребни здрави корени, листови и стебло за да растат добро.

Научно истражување

Добивање и прикажување докази

Набљудува и споредува предмети, живи суштества и настани.

Претставува резултати со цртежи, графици и табели.
	Сите можат:
Знаат дека растенијата спаѓаат во живи суштества

Повеќето можат:
Да ги набројат деловите на растението

Некои можат:
Да објаснат кој дел од растението каква функција има
	Покажувам неколку слики со луѓе, животни (домашни, диви, птици, црви...) и растенија (цвеќиња, дрва ...). Поттикнувам дискусија:
- Што е заедничко за прикажаното на сликиве? (прикажани се живи суштества)
- Кои се заедничките особини на живите суштества? (исхрана, движење, раст и репродукција).
- Кои други особини може живите суштества да ги имаат? (да бидат здрави или болни).
- Може ли и некој нежив предмет да биде здрав или болен .
	З
	Слики од живи суштества

По едно болно и здраво растение во саксија

Флип - чарт хартија и маркери

Учебник стр. 28 и 29

Работна тетратка стр. 17

	Точни искази во дискусијата.

	20
	
	
	Денеска ќе набљудуваме што му е потребно  на едно растение да биде здраво. 
- Покажувам две цвеќиња во саксија - едното болно а другото здраво. Учениците, поделени по групи размислуваат и усно ги опишуваат разликите во изгледот на здравото и на болното растение. Потоа наставникот внимателно го одвојува здравото растение од земјата за да може да му се видат корењата. Заеднички размислуваме од кои делови се состои растението (корен, стебло, лист и цвет).
На табла ги запишувам називите на деловите од растението.
- Одделението се дели на групи и секоја група добива по еден флип -чарт на кој ќе се наведе зошто служи секој дел од растението - едната група опишува за коренот, другата за стеблото и. т.н. 
Корен - впива вода и го држи прицврстено растението;
Стебло - го држи растението, овозможува пренос на вода од коренот до цветот и ги насочува листовите кон Сонцето;
Лист - произведува храна за растението;
Цвет- произведува семе за нови растенија 
На крај, барам од учениците да определат што му е потребно на растението за биде здраво и да расте добро. (Потребни му се здрави корени, листови и стебло растението да биде здраво и  добро да расте.)
Внимателно го одвојувам од земјата и болното растение за да видат како изгледа корен од болно растение.
	Г

З
	
	Точно пополнети флип -чарт листови

	10
	
	
	Индивидуално ја изработуваат стр. 17 од работната тетратка
	И
	
	Точно изработен лист во работната тетратка

	Организација: Детали за поделбата по улоги/групи/ возраста
	Забелешки / можности за проширување / домашна работа
	Клучна терминологија

	Воведен дел: повторување за заедничките особини на живите суштества преку дискусија
Главен дел: набљудување на растение, идентификување и откривање кој негов дел за што му служи
Завршен дел: утврдување на знаењата преку пополнување лист од работната тетратка
	За домашна да ги прочитаат страните 28 и 29 од учебникот и да побараат повеќе информации (од енциклопедии ...) како кај растенијата се одвива исхраната и репродукцијата. 
	Растение што цвета, здраво, болно, корени, листови, стебло, цвет, Научно истражување Опишува, кажува, гледа, зборува, споредува.

	Методи на учење: практична работа, метод на разговор, метод на усно излагање
	Наставни техники: бура на идеи

